20____ жылғы «____» _________   №______ҰБ / ______ШАРТ
               (ҚР ҰБ-де тіркелген күні)                           (ҚР ҰБ тіркеу нөмірі)/(Жеткізушінің нөмірі)

Бейнебақылау жүйесіне техникалық қызмет көрсету бойынша қызметтерді сатып алу туралы

Астана қаласы                                                            20____ жылғы «____» _________
                                                                                                                           (Жеткізуші қол қойған/тіркеген күн)

         «Қазақстан Республикасының Ұлттық Банкі» республикалық мемлекеттік мекемесі, бұдан әрі «Тапсырыс беруші» деп аталып, Филиал туралы ереженің және _________________сенімхаттың негізінде іс-әрекет жасайтын «Қазақстан Республикасының Ұлттық Банкі» республикалық мемлекеттік мекемесі Орталық филиалының (Астана) директоры _______________________ арқылы бір тараптан және Қазақстан Республикасының резиденті болып табылатын, ҚҚС төлеуші тұлға болып табылатын ______________, бұдан әрі «Жеткізуші» деп аталып, ________ ___________ негізінде іс-әрекет жасайтын _______________________ арқылы екінші тараптан, бұдан әрі бірге «Тараптар» деп аталып, 2018 жылғы 27 тамыздағы № 192 Қазақстан Республикасы Ұлттық Банкінің, оның ведомстволарының, оның құрылымына кіретін ұйымдардың және дауыс беретін акцияларының (жарғылық капиталға қатысу үлестерінің) елу және одан да көп пайызы Қазақстан Республикасының Ұлттық Банкіне тиесілі немесе оның сенімгерлік басқаруындағы заңды тұлғалардың және олармен үлестес заңды тұлғалардың тауарларды, жұмыстарды және көрсетілетін қызметтерді иеленуі қағидаларының (бұдан әрі – Қағидалар) 158-тармағының 10) тармақшасына (Шартты тікелей жасасу тәсілімен сатып алу жылдық көлемі құндық мәнде 5 000 000 (бес миллион) теңгеден аспайтын тауарларға, жұмыстарға, көрсетілетін қызметтерге жүргізіледі) және 2023 жылғы  «___» _____ № бейнебақылау жүйесіне техникалық қызмет көрсету бойынша қызметті тікелей шарт жасасу сатып алу тәсілімен қорытындылары туралы хаттамаға сәйкес, осы Шартты (бұдан әрі – Шарт) жасады және төмендегілер жайында келісімге келді. 
.
1. ШАРТТЫҢ МӘНІ ЖӘНЕ ЖАЛПЫ ТАЛАПТАРЫ

1.1. Тапсырыс беруші Тапсырыс берушінің сатып алу порталында тікелей шарт жасасу тәсілімен бейнебақылау жүйесіне техникалық қызмет көрсету бойынша қызметті сатып алу туралы хабарландыруды орналастырды және Жеткізушінің ҚҚС-сыз  ______ (жазумен) теңге, ______тиын сомасындағы баға ұсынысын қабылдады.
          1.2. Жеткізуші Шарттың қосымшасына сәйкес қызмет бірлігінің бағасына, техникалық ерекше нұсқамада көрсетілген атауға және санына сәйкес шартта көзделген мерзімде және шарттарда бейнебақылау жүйесіне техникалық  қызметін көрсетуге міндеттенеді, ал Тапсырыс беруші Шарттың талаптарына сәйкес қызметті қабылдауға және төлеуге міндеттенеді.

2.ШАРТТЫҢ ЖАЛПЫ СОМАСЫ (БАҒАСЫ) ЖӘНЕ АҚЫ ТӨЛЕУ ТӘРТІБІ

2.1. Шарттың жалпы сомасы ҚҚС сомасын ескере отырып, ________ (________________) теңге __ тиынды (бұдан әрі – Шарттың жалпы сомасы) құрайды және ол ________ (________________) теңге __ тиын мөлшеріндегі Қызмет  құнынан  және ________ (________________) теңге __ тиын мөлшеріндегі ҚҚС сомасынан тұрады. Шарттың жалпы сомасы сақтандыруды, салықтарды, баждарды және өзге де төлемдерді төлеуді қоса алғанда, Қызмет көрсетуге байланысты Жеткізушінің барлық шығыстарын қамтиды (қажеттілікке қарай).
2.2. Шарт бойынша төлемді Тапсырыс беруші Тараптардың жауапты тұлғалары толық көлемде көрсетілген Қызметтер актісіне (бұдан әрі - Акт) қол қойғаннан және Жеткізуші шот-фактура ұсынғаннан кейін 10 (он) жұмыс күні ішінде Жеткізушінің банктік шотына ақша аудару арқылы тоқсан сайын жүзеге асырады;
2.3. Күнтізбелік жылдың IV тоқсанының қорытындысы бойынша Жетекізуші Акт жасайды және оны 2024 жылғы 10 желтоқсанға дейін Тапсырыс берушіге қол қоюға ұсынады.
2.4. Барлық салықтар, алымдар және өзге бюджетке  міндетті төлемдер Қазақстан Республикасының заңнамаларына сәйкес төленеді. Қазақстан  Республикасының салықтарға, алымдарға және бюджетке төленетін осы сияқты өзге де төлемдерге қатысты заңнамалары өзгерген жағдайда Тараптар қосымша келісімге қол қою арқылы осы Шартқа тиісті өзгертулер енгізуге міндеттенеді.

3. ТАРАПТАРДЫҢ ҚҰҚЫҚТАРЫ МЕН МІНДЕТТЕРІ

3.1. Тапсырыс беруші : 
1) көрсетілген Қызметті Шарттың талаптарына сәйкес Акт негiзiнде қабылдауға;
2) көрсетілген Қызметке Шарттың талаптарына сәйкес уақтылы және толық көлемде ақы төлеуге;
3) қызмет көрсету үшін Жеткізушінің мамандарына Тапсырыс берушінің ғимаратына кіруін қамтамасыз етуге;
       4) бейнебақылау жүйесі істен шыққан жағдайда бұл жөнінде Жеткізушіге дереу хабар беруге міндеттенеді.
3.2. Тапсырыс беруші :
1) Жеткізушіден Қызметті толық көлемде және Тапсырыс беруші белгілеген мерзімде тиісті көрсетуін талап етуге;
2) Қызметті тиісті көрсетпеу нәтижесінде Жеткізуші келтірген шығынның орнын толтыруды талап етуге; 
         3) Шартты Шарттың 10-бөлімінде көзделген талаптарға сәйкес кез келген кезеңінде біржақты тәртіппен бұзуға. Бұл ретте Жеткізуші Шарттың 6-бөліміне сәйкес жауап береді.
        4)Жеткізушіден хабарлама алғаннан кейін Шарттың 3.3-тармағының 
6) тармақшасына сәйкес жағдайды бағалайды және өзінің қалауы бойынша Шартқа өзгертулер енгізу арқылы Шарттың орындалу мерзімін ұзартуға;
         5) Қызмет көрсету барысына және сапасына бақылау жасауды жүзеге асыруға уәкілетті жауапты тұлғаларды тағайындауға;
         6) көрсетілген Қызметті қабылдау-өткізу барысында немесе кепілдік берілген мерзім кезеңінде кемшіліктер, ескертулер, сәйкессіздіктер, шала істелгендер, қателер (бұдан әрі – ақаулар) анықталған жағдайда Шартта белгіленген мерзімде оны жоюды талап етуге немесе Жеткізушіге дәлелді жазбаша бас тарту жібере отырып, Актіге қол қоймауға құқылы. 
3.3. Жеткізуші:
1) Қызметті толық көлемде және Шартта көзделген мерзімде және талаптарда   көрсетуге;
2) жоғары білікті мамандардың Қызмет көрсетуін қамтамасыз етуге;
3) Тапсырыс беруші көрсетілген Қызметті қабылдау-өткізу барысында немесе кепілдік берілген мерзім кезеңінде ақауды  анықтаған жағдайда оларды Тапсырыс берушіден жазбаша хабарлама алған күннен бастап күнтізбелік 15 (он бес) күн ішінде өз есебінен жоюға; 
4) Тапсырыс берушіден хабарлама алған жағдайда Шарттың 3.1-тармағының 4) тармақшасына сәйкес Тапсырыс берушімен мерзімдері мен уақытын келісе отырып бейнебақылау жүйесіне анықталған жарамсыздықтарды жоюға;
5) Жеткізушінің Шарт бойынша өз міндеттемелерін орындамауымен және (немесе) тиісті орындамауымен байланысты Тапсырыс берушінің талап етуі бойынша Шарт біржақты тәртіппен бұзылған жағдайда Шарттың 6-бөлімінде белгіленген мөлшерде тұрақсыздық айыбын төлеуге;
6) егер Жеткізуші Шартты орындау кезеңінің кез-келген сәтінде Шартты уақтылы орындауға кедергі келтіретін жағдайларға тап болса Тапсырыс берушіге кешіктіру дерегі, оның болжамды ұзақтығы мен себебі (себептері) туралы дереу жазбаша хабарлама жіберуге тиісті;
7) Тапсырыс берушінің алдын-ала жазбаша келісімінсіз Шарт бойынша өз міндеттемелерін толықтай да, жартылай да басқа біреуге бермеуге міндеттенеді.
3.4. Жеткізуші  көрсетілген Қызметке Шарттың талаптарына сәйкес ақы алуға құқылы.
   4.  ҚЫЗМЕТ КӨРСЕТУ ШАРТТАРЫ, ОРНЫ ЖӘНЕ МЕРЗІМІ

4.1. Қызмет көрсетуді Жеткізуші тоқсан сайын Астана қаласы, Бейбітшілік көшесі, 21- үй мекен жайы бойынша, 2024 жылдың 1 қаңтарынан бастап 31 желтоқсаны аралығында жүзеге асырады. Жеткізуші көрсетілген мерзім ішінде қызметті үздіксіз көрсетуге міндетті.
4.2. Тараптардың уәкілетті өкілдері, есеп беру тоқсанынан кейінгі айдың  10-нан кешіктірмей Актіге қол қойған сәттен бастап Қызмет тиісті түрде көрсетілген деп есептеледі.

5. КЕПІЛДІКТЕР

 5.1. Көрсетілетін қызметке кепілдік мерзімі екі Тараптың уәкілетті өкілдері актіге қол қойған күннен бастап 3 (үш) айды құрайды.
5.2. Егер кепілдік берілген мерзім ішінде көрсетілген Қызметтен ақаулар анықталса Тапсырыс беруші Жеткізушіге жазбаша хабарлама жібереді, ал, Жеткізуші Тапсырыс берушіден жазбаша хабарлама алған күннен бастап күнтізбелік 15 (он бес) күннің ішінде ақауларды өз есебінен жоюға міндеттенеді.
5.3. Көрсетілетін қызметке кепілдік беру мерзімі ақауларды жою жүргізілген кезеңге ұзартылады. 
6. ТАРАПТАРДЫҢ ЖАУАПКЕРШІЛІГІ

6.1. Тараптар Шарт бойынша өз міндеттемелерін орындамаған немесе тиісті  орындамаған  жағдайда Қазақстан Республикасының заңнамасына сәйкес жауап береді.
6.2. Төтенше жағдайды қоспағанда, Жеткізуші Шартта көзделген Қызмет көрсету, ақауларды жою мерзімдерін бұзған жағдайдаТапсырыс беруші өзінің басқа да құқықтарына зиян келтірместен, Шарттың шеңберінде Жеткізушіден өндіріп алады, Жеткізуші Тапсырыс берушіге келесі жағдайларда тұрақсыздық айыбын төлейді:
1) Шарттың 4.1 - тармағында көзделген мерзімді бұзған жағдайда Қызмет көрсету күнін қоса алғанда, әрбір кешіктірілген күнтізбелік күн үшін Шарттың жалпы сомасының 0,1% (нөл бүтін оннан бір пайызы) мөлшерінде, алайда, Шарттың жалпы сомасының 5% (бес пайызынан) асырмай өсімпұл төлейді.
2) көрсетілген Қызметтегі ақауларды жою мерзімін, оның ішінде кепілдік берілген кезеңде бұзған жағдайда көрсетілген Қызметтегі ақауларды жою күнін қоса алғанда, әрбір кешіктірілген күнтізбелік күн үшін ақаулары бар Қызмет көрсету құнының 0,1% (нөл бүтін оннан бір пайызы) мөлшерінде, алайда, Шарттың жалпы сомасының 5% (бес пайызынан) асырмай өсімпұл төлейді.
6.3. Тапсырыс беруші Шарт бойынша ақыны төлеу мерзімін  кешіктірген жағдайда ақы төлеу күнін қоса алғанда, ол Жеткізушіге әрбір кешіктірілген операциялық күн үшін төленуге тиісті соманың 0,1%(нөл бүтін оннан бір пайызы) мөлшерінде, алайда, Шарттың жалпы сомасының 5% (бес пайызынан) асырмай өсімпұл төлейді.
6.4. Жеткізушінің Шарт бойынша өз міндеттемелерін орындамауы немесе тиісті орындамауы себебінен Тапсырыс берушінің бастамасы бойынша Шарт біржақты тәртіппен бұзылған жағдайда Жеткізуші Тапсырыс берушіге Шарттың жалпы сомасының 5% (бес пайызы) мөлшерінде тұрақсыздық айыбын (айыппұл) төлейді.
6.5. Жеткізуші Шарт бойынша өз міндеттемелерін бұзған жағдайдаТапсырыс беруші ақы төлеу кезінде өз бетінше Жеткізушінің келісімінсіз тұрақсыздық айыбының (айыппұл, өсімпұл) сомасын ұстап қалуға құқылы.
6.6. Тұрақсыздық айыбының (айыппұл, өсімпұл) сомасын төлеу Тараптарды өздерінің Шарт бойынша міндеттемелерін орындаудан босатпайды.
6.7. Егер Тапсырыс беруші Жеткізушінің кінәсі (Жеткізушінің Шарт бойынша өз міндеттемелерін орындамауы немесе тиісті орындамауы) бойынша емес Шартты бұзудың бастамашысы болса Жеткізуші Шартты бұзу күні Шарт бойынша оны бұзуға байланысты нақты шығындар үшін ғана ақы төлеуді талап етуге құқылы.


7. КОНФИДЕНЦИАЛДЫЛЫҚ

7.1.Тараптар Шарттың жалпы талаптарын және ұсынушы Тарап конфиденциалды  деп белгілеген барлық ақпаратты (техникалық құжаттамаларды, жоспарларды, сызбаларды, үлгілерді, нұсқаларды немесе Тапсырыс беруші немесе оның атынан басқа тұлғалар ұсынған ақпаратты) конфиденциалды – деп мойындайды және төменде берілген жағдайлардан басқасын ұсынушы Тараптың жазбаша келісімінсіз басқа бір үшінші Тарапқа жарияламайды:
1) Жеткізуші Шартты орындау үшін тартқан персоналға ұсыну. Көрсетілген ақпарат осы персоналға Шарттық міндеттемелерді орындау үшін қаншалықты қажет болса, сол шамада конфиденциалды түрде ұсынылады;
2) егер мұндай жария ету заңнамада ұйғарылса не осыған уәкілеттік берілген мемлекеттік органдардың ресми сұрау салуларының негізінде жүзеге асырылады.
7.2. Жеткізуші Тапсырыс берушінің алдын-ала жазбаша келісімінсіз Шартты іске асыру мақсатынан басқа жағдайларда жоғарыда тізбелеп көрсетілген қандай  да болмасын құжатты немесе ақпаратты қолданбайды.
7.3. Конфиденциалдық ақпарат жарияланған жағдайда Тараптар Шарттың                  6-бөліміне сәйкес жауап береді.

8. ЕҢСЕРІЛМЕЙТІН КҮШ (ТӨТЕНШЕ ЖАҒДАЙ)

8.1. Еңсерілмейтін күш (төтенше жағдай) туындағанда Жеткізуші Тапсырыс берушіге дереу сондай жағдайлар және олардың себептері туралы жазбаша хабарландыру жолдайды. Егер Тапсырыс берушіден өзгеше жазбаша нұсқаулық түспесе Жеткізуші Шарт бойынша өзінің міндеттемелерін орындауды қаншалықты мақсатқа сай келгенінше жалғастырады және жоғарыда көрсетілген жағдайларға тәуелсіз Шарттыорындаудың баламалы тәсілдерін іздестіреді.

9. ДАУЛАРДЫ ШЕШУ ТАЛАПТАРЫ

9.1. Шарт бойынша міндеттемелерді орындау барысында келіспеушіліктер туындаған жағдайда Тараптар оларды соттан тыс реттеу үшін қажетті шаралардың барлығын қолдануға міндетті.
9.2. Егер Тараптар келісімге келмеген жағдайда даулар Қазақстан Республикасының заңнамасына сәйкес сот тәртібінде қаралады.
9.3.  Шарт Қазақстан Республикасының заңнамасымен  реттеледі және даулар туындаған жағдайда олар Тапсырыс берушінің орналасқан жері бойынша Қазақстан Республикасының соттарында қаралады. 

10. ШАРТҚА ӨЗГЕРІСТЕР ЕНГІЗУ ЖӘНЕ ОНЫ БҰЗУ ТАЛАПТАРЫ

10.1. Сатып алу туралы Шарттың жобасына және сатып алу туралы Шартқа өзгерістер Тапсырыс беруші мен Жеткізушіарасындағы келісім бойынша енгізіледі. Сатып алу туралы Шартқа өзгертулер қосымша келісіммен ресімделеді, орналасқан жері және/немесе деректемелері өзгерген жағдайдаТарап тиісті шешім қабылданған күнінен бастап үш жұмыс күнінің ішінде қарсы Тарапқа жазбаша нысанда хабарлайды.
	10.2. Сатып алу туралы Шарттың жобасына немесе жасалған сатып алу туралы Шартқа:  
1) көрсетілетін қызметке қажеттіліктің ұлғаюына байланысты емес сатып алу туралы шарт сомасын ұлғайтуға;
2) Қағидалардың 166- тармағында көзделген жағдайды қоспағанда, өткізілетін (өткізілген) сатып алу шарттарының мазмұнын және (немесе) Жеткізушіні баға ұсыныстарын сұрату тәсілімен таңдау үшін негіз болған ұсынысты өзгертуге;
3) табиғи монополиялар салаларында және реттелетін нарықтарда басшылықты жүзеге асыратын орган бағаларды мемлекеттік реттеуді белгілеген жағдайларды, сондай-ақ ішкі кооперация бойынша жасалған сатып алу туралы шарттар бойынша көрсетілетін қызметтерге тарифтерді қоспағанда, көрсетілетін қызмет бірлігінің бағасын өзгертуге жол берілмейді.
10.3. Тапсырыс беруші Шартты біржақты тәртіппен келесі жағдайларда: 
1) егер Жеткізуші банкрот немесе төлеуге қабілетсіз, сондай-ақ, сот процесіне қатыстырылатын болса. Мұндай жағдайда бұзу дереу жүзеге асырылады және Тапсырыс беруші Жеткізушіге қатысты ешқандай қаржылық міндеттемелер жүктемейді;
2)Қызмет көрсету шығындары қысқартылса; 
3) еңсерілмейтін күш жағдайы туындаса;
4) Қызмет көрсетудің мақсатқа сай еместігі негізделсе;
5)ЖеткізушіШарттың талаптарында көзделген Қызмет көрсету мерзімдерін Тапсырыс берушіге байланысты емес себептер бойынша күнтізбелік 15 (он бес) күн асырып кешіктірсе;
6) ЖеткізушіҚызмет көрсету сапасына қойылатын талаптарды орындамаса;
7) көрсетілген Қызметтегі  кемтіктерді  Шартта белгіленген мерзімдер ішінде жоймаса;
8) Жеткізуші ұсынған мәліметтерден дәйексіз ақпарат анықталса;
9) Шартта жне Қағидаларда көзделген өзге де жағдайлардабұзуға құқылы.
10.4. Шарт мерзімінен бұрын бұзылған жағдайда оны бұзудың бастамашысы болған Тапсырыс беруші  Шартты бұзуды шамалап отырған күнге дейін күнтізбелік 3 (үш) күн бұрынқарсы Тарапқа жазбаша хабарлама жібереді, ол өткеннен кейін Шарт бұзылды деп есептеледі. Хабарламада Шартты бұзудың себебі көрсетіледі, Шарттың күші жойылған міндеттемелерінің көлемі, сондай-ақ, Шартты бұзудың күшіне енетін күні көрсетілуі тиіс. Шарт бұзылған жағдайдаЖеткізуші растау құжаттарының негізінде Шартты бұзатын күні нақты көрсетілген Қызмет үшін ғана ақы төлеуді талап етуге құқылы.
10.5. Шарт мерзімінен бұрын бұзылған жағдайда Тараптар Шартты бұзған күннен бастап 15 (он бес) банктік күн ішінде Шартты бұзу күнінен бұрын  нақты көрсетілген Қызмет қызмет үшін өзара есеп айырысады.

11. ШАРТТЫҢ КҮШІНЕ ЕНУ ТАЛАПТАРЫ

11.1 Шарт 2024 жылдың 1 қаңтарынан бастап  күшіне енеді және 2024 жылдың 31 желтоқсаны аралығында, Тараптар ол бойынша өздерінің міндеттерін толық орындағанға дейін, оның ішінде кепілдік мерзімі ішінде іске асырылады.

12. ШАРТТЫҢ ТІЛІ

12.1. Шарт әрқайсысының заң күштері бірдей төрт данада - екеуі мемлекеттік тілде  және екеуі орыс тілінде жасалды.

13. БАСҚА ТАЛАПТАР

13.1. Тараптардың бірі қайта ұйымдастырылған жағдайда шарт бойынша құқықтар мен міндеттер тоқтатылмайды және Тараптардың құқықтық мирасқорларына көшеді.

14. ТАРАПТАРДЫҢ ЗАҢДЫ МЕКЕНЖАЙЛАРЫ                               ЖӘНЕ ДЕРЕКТЕМЕЛЕРІ

Тапсырыс беруші:                                                                  Жеткізуші:

